
עֳלוֹ מִים פָּ הַצּוּר תָּ
עס ווערט דערציילט אויף הרה"ק רבי שמעון יעראָסלאַווער זצ"ל, וועלכער האט מאריך ימים געווען 
און האט זוכה געווען צו דערלעבן א טיפע עלטער. ווען מען האט אים געפרעגט פארוואס ער האט 
י  לַפֵּ כְּ זוכה געווען דערצו, האט ער געענטפערט אזוי: געווענליך, האט א מענטש אסאך קושיות 
מַעְלָה – פארוואס גייט מיר נישט גוט? פארוואס האב איך נישט קיין פרנסה, און דער צווייטער 
האט יא! פארוואס האב איך נישט קיין נחת פון די קינדער אזוי ווי דער שכן? און אזוי ווייטער. 
וועלט איז נישטא דער מעגליכקייט צו  זֶע, דא אויף דער  ביז דער אויבערשטער זאגט צו אים: 
פארשטיין אלע תירוצים, קום ארויף אויבן און איך וועל דיר ערקלערן וויאזוי אלעס ווערט געטון 
יק  עֳלוֹ וגו' אֵל אֱמוּנָה וְאֵין עָוֶל, צַדִּ מִים פָּ מיט צדק און יושר, אזוי ווי עס שטייט אין פסוק 'הַצּוּר תָּ
ר הוּא', און דעריבער ווערט דער מענטש נפטר ווען עס ווערט אנגעפולט דער מעסטל פון זיינע  וְיָשָׁ
פראגן! איך, האט דער צדיק אויסגעפירט, האב קיינמאל נישט געפרעגט קיין קושיות אויף די הנהגה 

פונעם באשעפער, און דעריבער האט ער מיר דא געלאזט.

איז  קרח  פון  מחלוקת  גאנצע  די  וויבאלד  וואך,  די  פון  פרשה  די  אין  מיר  זעען  ענין  דער  אט 
געווען ווייל ער האט נאכגעטראכט אויף די הנהגה פונעם אויבערשטן, און לויט זיין חשבון איז 
זיין  וויאזוי  נישט פארשטאנען  האט  ער  און  הערשן,  צו  פאסט  אים  פאר  אז  אויסגעקומען  אים 
שוועסטערקינד )קאָזין( האט זוכה געווען צו ווערן נשיא און נישט ער. וואס איז געשען צום סוף 
איז געווען, אז ער איז באשטראפט געווארן מיט א הארבע טויט־שטראף, און דעמאלטס האט ער 
שוין אנערקענט אז אזוי דארף עס זיין, אזוי ווי די הייליגע חז"ל דערציילן אז ביז היינט שרייט ער 

ה אֱמֶת וְתוֹרָתוֹ אֱמֶת'. 'מֹשֶׁ

פון דא דארפן מיר ארויסנעמען א מוסר השכל אויף ווי ווייט מען דארף אכטונג געבן אז מען זאל 
נישט נאכטראכטן אויף די הנהגה פונעם אויבערשטן, נאר מיר זאלן אלעס אננעמען באהבה, מיט א 
שטארקע און פעסטע אמונה אז אלעס איז צום גוטן, אפילו אויב עס זעט אונז אויס אז עס וואלט 

געווען פאסיג אז די הנהגה זאל זיין אנדערש, ח"ו.

דעמאלטס,  ווייל  טענות',  'סתם  געווען  זענען  קרח  פון  טענות  די  אז  טראכטן  נישט  זאל  מען 
י הָעֵדָה געמיינט אז ער  אינדערצייט וואס ער האט אראפגעלייגט זיינע טענות, האבן אויך די רָאשֵׁ
איז גערעכט, אזוי ווי דער הייליגער ישמח משה זי"ע האט געזאגט, אז ער געדענקט נאך די מעשה 
פון קרח, פון זיינע פריערדיגע גלגולים, און ווען מען האט אים געפרעגט אויף וועלכע זייט ער איז 
נישט אריינגעמישט אין די גאנצע מעשה.  זיך בכלל  געווען, האט ער געענטפערט אז ער האט 
ווען מען האט אים געפרעגט פארוואס ער איז נישט געווען אויף די זייט פון משה רבינו, האט ער 
געענטפערט אז די טענות פון קרח זענען געווען אזוי מעכטיג און אזוי שטארק, אז דער וועלכער 
האט עס געהערט און זיך נישט צוגעשטעלט צו קרח, איז גערעכנט געווארן פאר א בעל מדריגה. 
און טראצדעם וואס זיינע טענות זענען געווען אזוי שטארק, פונדעסטוועגן האט ער גורם געווען א 

חרון אף, ווייל דאס איבערטראכטן אויף די הנהגה העליונה, איז זייער א הארבער זאך.

וויבאלד דער אויבערשטער האט געוואלט אז מיר זאלן זיך שטענדיג מחזק זיין און נישט מְהַרְהֵר 
זאל  אז מען  אויבערשטער באפוילן  אויבערשטן, דעריבער האט דער  פונעם  הנהגה  די  נאך  זיין 
מֶרֶת לְדוֹרוֹת, אז מען זאל אלעמאל וויסן און  לייגן דעם שטעקן פון אהרן לִפְנֵי הָעֵדוּת אלץ א מִשְׁ
געדענקען, אז אין יעדער צייט וואס דער מענטש געפינט זיך אין א הסתר, זאל ער דאס האלטן 
פאר זיינע אויגן, און דעמאלטס וועט ער זיך שטארקן מיט אמונה, וויסנדיג אז אלעס איז צום גוטן.

)עפ"י טיב התורה – קרח(

ק"מ
שנה ג'

קרח
ב' תמוז תשפ"ה

די כוחות וואס דער יצר 
הרע האט צו פאר'נאר'ן 
א מענטש
מה ראה לשטות זה?

אין די וואכענדיגע סדרה לערנען מיר איבער די פרשה פון קרח 
און זיין מחלוקת מיט משה רבינו.

ווען מען איז זיך מתבונן אין די פרשה זעט מען אז עס איז פול 
מיט לימודים וואס מען קען ארויסלערנען פון די געשעעניש, 
אבער דער שפיץ לימוד איז לכאורה איבער וואס מ'זעט דער 
כח היצר און ווי שטארק ער קען פארנארן א מענטש און ווי 
וואכזאם מען דארף זיין קעגן אים און זיך היטן פון אים אין 

יעדן מצב.

אז מען קוקט אריין אין די ערציילונג פון די פרשה און מען 
דערגרינטעוועט זיך אין די סביבה ארום די פרשה, פארשטייט 
מען נישט ווי אזוי האט קרח געקענט אנקומען צו אזא טעות 
און נאך מיטשלעפן מיט זיך אזויפיל גרויסע מענטשן ווי די 

צוויי און הונדערט און פופציג ראשי סנהדראות.

אבער טאקע די נקודה וויל די תוה"ק אז א איד זאל זיך לערנען 
בעל מדריגה  וואספארא  און  ביסט  דו  גרויס  ווי  אז אפגעזען 
דו ביסט קענסטו זיך נאך אלץ טועה זיין, און אויב דו וועסט 
נישט זיין גענוג וואכזאם מיט דיר אליין און זיך היטן וועסטו 
אריינפאלן אין גרוב אזוי ווי קרח איז אריינגעפאלן ווייל דער 
כח היצר איז אזוי גרויס, און ווי גרעסער מען איז אלץ גרעסער 
איז די חשש ווי חז"ל האבן שוין געזאגט - כל הגדול מחבירו 

יצרו גדול הימנו.

אין די מדרשים ווערט אויסגעשמועסט וואס האט גורם געווען 
קרח זיין טעות, און ווי רש"י ברענגט אראפ אויפ'ן פלאץ )פרק 

תנחומא א חלק פון די מיטלען וואס דער יצר הרע האט 
וקרח  וז"ל:  קרח,  פאר  קאפ  דאס  פארדרייען  צו  גענוצט 
שפקח היה מה ראה לשטות זה, עינו הטעתו ראה שלשלת 
גדולה יוצאה ממנו שמואל ששקול כנגד משה ואהרן, אמר 
בשבילו אני נמלט, וכ"ד משמרות עומדות לבני בניו כולם 
מתנבאים ברוח הקודש, שנאמר כל אלה בנים להימן, אמר 
אפשר כל הגדולה הזאת עתידה לעמוד ממני ואני אדום, 
לכך נשתתף לבוא לאותה חזקה, ששמע מפי משה שכולם 
אובדים ואחד נמלט אשר יבחר ה' הוא הקדוש, טעה ותלה 
בעצמו ולא ראה יפה לפי שבניו עשו תשובה ומשה היה 

רואה.

אויך פון דער מדרש אז קרח האט גענומען טליתים זעט 
אז  ווייסן דאך  מיר  געווען.  איז  זיין טעות  גרויס  ווי  מען 
די מטרה פון ציצית איז אפצוהאלטן דער מענטש פון אן 
עבירה און דא האט עס געטון די פארקערטע. אנשטאט 
דער  זיין  מקיים  און  אויגן  די  עפענען  זיך  זאלן  זיי  אז 
און  אויגן  די  פארשטאפט  זיך  זיי  האבן  אותו',  'וראיתם 
זיך איינגעטינקען אין שקר און מערער געווען אויף משה 

רבינו.

דאס איז אויך א לימוד אז מען זאל פארשטיין ווי ווייט 
דער יצר הרע קען פארדרייען א מענטש און אים צומישן, 
און דאס וויל די תורה הק' א איד זאל וויסן און וועגן דעם 

פארציילט ער די מעשה.

די  נאך  גלייך  אז  זעט  מען  דעם.  ווי  נאך מער  זעט  מען 
מעשה מיט משה רבינו האבן די אידן נאכאמאל געהאט 
געמוזט  האט  רבינו  משה  און  הנהגה,  די  איבער  טענות 
זאל  מען  אז  הכהן,  אהרן  פון  שטעקן  די  ארויסשטעלן 
זען פון הימל מיט א קלארקייט אז אהרן הכהן איז דער 

דערוועלטער כהן גדול פון הקב"ה.

ווען מען איז זיך מתבונן אין דעם און מען זעט אז דאס 
איז געקומען גלייך נאך אזא ביטערע מעשה ווי מיט קרח 
ווי אזוי  נישט  און די ראשי סנהדראות, פארשטייט מען 
דאס האט געקענט פאסירן, אבער אויך דא איז נוגע וואס 
ווייזן  מען האט פריער גערעדט אז די תוה"ק איז דא צו 
פאר דעם איד די נקודה, אז אייביג האט זיך דער יצר הרע 
זיינע וועגן ווי אזוי ער קען פארבלענדען דעם מענטש און 
אים פארדרייען א קאפ, אויך נאך דעם וואס דער מענטש 
האט געזען מיט אן אפענקייט וואס עס געשעט ווען מען 

קריגט זיך מיט משה רבינו.

דאס דארף זיין א לימוד פאר אונז אז מיר זאלן זיך היטן 
און וויסן אז א איד איז קיינמאל נישט פארזיכערט, און 
ווען עס קומט אים אונטער א נסיון זאל ער זיך דורכרעדן 
מיט אנדערע און מתפלל זיין אז ער זאל ניצול ווערן פון א 
תקלה, ווייל אזוי לאנג ווי א מענטש לעבט איז דא נסיונות.

אן  מיט  בלייבן  קענען  זאל  מען  אז  געבן  הקב"ה  זאל 
אייביגע קלארקייט און זיך האלטן ערליך און אפגעהיטן 
און נישט נכשל ווערן, נאר בלייבן ערליך ביז צו די לעצטע 

מינוט פון זיין לעבן.

<<< |  טיב הפרשה  |  
המשך פון עמוד א'  |

- טוב להודות לה' -
 געלויבט הקב"ה און געטראפן א קונה

די דירה איז  יארן איז די משפחה אונטערגעוואקסן,  די לעצטע  ה' אז אין  ברוך 
געווארן ענג, מיר האבן געמוזט קויפן א נייע דירה.

זוכנדיג א נייע דירה האבן מיר געהערט אז אין אן אנדערע געגענט בויט זיך א 
פרישע פראיעקט. וויסנדיג אז דארט איז היבש ביליגער ווי אין אונזער געגענט, 
זיך איינגעשריבן אין איר, גלייבנדיג אז די דיפערענץ צווישן די צוויי  האבן מיר 

געגענטער וועט אונז געבן גענוג געלט צו קענען דעקן די קאסטן פון יענע דירה.

מיר האבן גע'חתמ'ט קאנטראקט איבער יענע דירה און ארויסגעשטעלט אונזער 
דירה אויף אן אויספארקויף, אבער קיין קונים זענען נישט געקומען צו גיין.

נאך געציילטע טעג איז געקומען צו גיין א קונה, ער איז געווען זייער ערנסט, ער 
זיך  גייען  מיר  ווען  צייט  א  באשטימט  האבן  מיר  און  קויפן,  געוואלט  עס  האט 

טרעפן.

צו דער באשטימטער טאג האב איך גערעדט מיטן אדוואקאט, איך האב געוואלט 
הערן ווען און וואו מיר גייען זיך טרעפן. צו מיין וואונדער האט דער אדוואקאט 
מיר געמאלדן אז דער קליענט האט חרטה געהאט, ער וויל נישט גיין ווייטער מיט 

די דירה.

דארף  איך  אז  מצב,  א  אין  איך  שטיי  דא  פארלוירן.  מורא'דיג  געווען  בין  איך 
איינצאלן פאר מיין נייע דירה, איך האב גערעכענט אז איך גיי האבן דאס געלט פון 

יענער קונה, און דא בין איך געבליבן אויסגעשפילט.

איך האב זיך פארלוירן, אבער דאן האב איך זיך געשטארקט. 

מיט עטליכע טעג פריער האט הקב"ה צוגעפירט אז כ'זאל לייענען א מעשה פון 
און ער האט באשלאסן אז  ענליכע שוועריגקייט,  געהאט אן  וואס האט  א איד 
אנשטאט זיך צו רעגן און צו עסן דאס הארץ, וועט ער לויבן הקב"ה על כל הטוב.

אנגעהויבן  אויך  האב  איך  וועגן,  זיינע  אין  גיין  כ'וועל  אז  באשלאסן  האב  איך 
דאנקען און לויבן הקב"ה.

איך האב עס געטון עטליכע טעג און וואונדער, מיטאמאל האט אנגעהויבן קומען 
צענדליגע קליענטן, יעדער האט נאר געוואלט קויפן דאס הויז.

ענדע האב איך געטראפן א קליענט וועלכע איז געווען גרייט צו צאלן 15 פראצענט 
מער ווי די ערשטע קליענט, און האט אויך געהאט בעסערע און גרינגערע באדינגען 

ווי די ערשטע קליענט.

איך האב געזען פון דא דער כח פון דאנקען הקב"ה וואס עס ברענגט צו, און איך 
דערצייל עס דא אז אידן זאלן זיך לערנען די כח פון הודאה און וואס זי פועל'ט 

למעלה.

]דערציילט דורך דער בעל המעשה: ט.ל.[

די פאראינטרעסירטע צו מיט טיילן מזכה זיין את הרבים 
מיט מעשיות פון השגחה פרטית זאל שיקן צו ר' שמחה 

סמואלס  אין פקס: 15326517922 

מעשיות אויף השגחה פרטית
געשריבן דורך ליינערס

המעשיות+
קי.(:  )סנהדרין  חלק  פרק  אין  גמרא  הייליגע  די  זאגט 
אֱמַר וְלאֹ  נֶּ לָאו, שֶׁ מַחֲלקֶֹת עוֹבֵר בְּ חֲזִיק בְּ ל הַמַּ "אָמַר רַב, כָּ
תָן וַאֲבִירָם )טז,  לֶךְ אֶל דָּ ה וַיֵּ קָם מֹשֶׁ יִהְיֶה כְקֹרַח וְכַעֲדָתוֹ. וַיָּ
מַחֲלקֶֹת".  בְּ מַחְזִיקִין  אֵין  שֶׁ אן  מִכָּ לְקִישׁ,  רֵישׁ  אָמַר  כה(, 
בוֹדוֹ, וְהוּא עַצְמוֹ הָלַךְ  ה[ עַל כְּ חַל ]מֹשֶׁ מָּ זאגט רש"י: "שֶׁ

ל מַחְלקֶֹת". לְבַטֵּ
טאר  מען  אז  איסור,  דעם  ארויס  מיר  לערנען  דא  פון 
נישט שטיצן א מחלוקת, און אין ספר חמרא וחיי אויפן 
ארט )סנהדרין שם( ווערט ערקלערט, אז די כוונה פון 
ריש לקיש איז, אז פון דא זעט מען אז אויך ווען עס איז 
איז קלאר אז ער איז גערעכט, אזוי ווי עס איז קלאר אז 
משה איז גערעכט און נישט דתן ואבירם, פונדעסטוועגן 
די  צושטערן  און  אויפשטעלן  אליין  זיך  מען  זאל 

מחלוקת.
און די הייליגע ראשונים ז"ל האבן שוין מאריך געווען 
דער  פון  שפיץ  אין  איסור,  דעם  אט  פון  יסוד  אינעם 
צְוֹת  הַמִּ מִנְיָן  הייליגער סמ"ג וועלכער ציילט עס אינעם 
)לאוין קנז(, זע אין די ווערטער פון דער הייליגער רמב"ם 
ספר  אינעם  לברכה,  זכרונם  רמב"ן,  הייליגער  דער  און 

המצוות )שורש ח(, און אין ספר החינוך )מצוה רכח(.
אזוי אויך רעכנט דער רבינו יונה ז"ל אין שערי תשובה 
)שער שלישי אות נח( דער איסור פון מחזיק במחלוקת 
חיים  חפץ  הייליגער  דער  ]און  תורה.  איסור  אן  פאר 
לייגט שוין אראפ דעם יסוד אין די הקדמה פון זיין ספר 
א  איז  תשובה  שערי  ספר  הייליגער  דער  אז  )בהגהה(, 

הלכה ספר, און נישט א מוסר ספר, עיין שם[.
דידן  )פרשה  ז"ל  גאון  אחאי  דרב  שאילתות  אין  און 
אֲסִיר לְהוּ לִדְבֵית  שאילתא קל"א( שטייט ווי פאלגנד: "דַּ
אָתוּ  פְלוּגְתָא  בִּ קָיְימִי  דְּ כֵיוָן  דְּ לוּגְתָא,  פְּ ד  לְמֶעְבַּ רָאֵל  יִשְׂ
נָא  לְמִיסְנֵי אַהֲדָדֵי, וְאָמַר רַחֲמָנָא )ויקרא יט, יז( 'לאֹ תִשְׂ
לְבָבֶךָ'. זעט מען פון זיינע הייליגע ווערטער,  אֶת אָחִיךָ בִּ
אז ער האלט אז דער איסור פון מחלוקת איז געבינדן 
נָא אֶת אָחִיךָ, ווייל  צו דער איסור מן התורה פון לאֹ תִשְׂ
די מחלוקת טוט צוברענגען צו שנאה אין הארץ, רחמנא 

ליצלן.
און אזוי פסק'נט אויך דער הייליגער חפץ חיים אין זיין 
ספר משנה ברורה )סי' קנו סק"ד( אז עס איז אן איסור 
דאורייתא 'כמו שכתב הסמ"ג'. און אזוי שרייבט ער אין 
)איסורי לשון הרע, פתיחה, לאוין(,  חפץ חיים  זיין ספר 
און זע דארט אין באר מים חיים )אות יב(, אויך אין זיין 

ספר שמירת הלשון )ח"א שער הזכירה פרק יז(.
די  אין  שני,  חלק  הלשון  שמירת  אין  ער  נאך שרייבט 
רעדן  דאס  איבער  געווען  ער האט מתקן  וואס  תפילה 
מַחְלקֶֹת  בְרֵי  דִּ ר  דַבֵּ מִלְּ "וְכֵן  קדשו:  לשון  וזה  )בתוה"ד( 
גְמָרָא  אֱמַר 'וְלאֹ יִהְיֶה כְקֹרַח וְכַעֲדָתוֹ', וְכִדְאִיתָא בִּ נֶּ מוֹ שֶׁ כְּ
בְרֵי  ר דִּ דַבֵּ מַחְלקֶֹת. וְכֵן מִלְּ לּאֹ לְהַחֲזִיק בְּ הוּא אַזְהָרָה שֶׁ שֶׁ
מֵבִיא  וְגַם  עַצְמוּתוֹ,  בְּ מְאֹד  עָוֹן חָמוּר  ן  כֵּ ם  גַּ הוּא  שֶׁ עַס,  כַּ
בּוּרִים אֲסוּרִים, וְאָמְרוּ חֲזַ"ל )זוה"ק  אָר דִּ לִידֵי מַחְלקֶֹת וּשְׁ
לּאֹ  נִי שֶׁ אִלּוּ עוֹבֵד עֲבוֹדָה זָרָה. וְזַכֵּ ל הַכּוֹעֵס כְּ ח"א כז:( כָּ
הְיוּ  יִּ י, וְשֶׁ רִיךְ לְעִנְיְנֵי גּוּפִי אוֹ לְנַפְשִׁ בָר הַצָּ י אִם דָּ ר, כִּ לְדַבֵּ
מַיִם", ביז אהער פון די תפילה  ם שָׁ י וְדִבּוּרַי לְשֵׁ ל מַעֲשַׂ כָּ

פון דער הייליגער חפץ חיים זיעועכי"א.
***

הגה"צ רבי ישראל יעקב פישער זצוק"ל, ראב"ד און בעל 
זכרון  געגנט  היגן  פונעם  רב  ישראל,  אבן  ספר  מחבר 
שטארק  זאל  מען  אז  אנזאגן  שטענדיג  פלעגט  משה, 
לחבירו,  אדם  בין  פון  ענינים  די  אויף  געבן  אכטונג 
ברבים,  ער האט איבערגעגעבן  וואס  פילע דרשות  און 
זיך  פון  ענין  איבערן  געאייגנט ספעציעל  געווען  זענען 
פאררעכטן אין די ענינים פון בין אדם לחבירו, און זיך 

דערווייטערן פון מחלוקת, כעס, הקפדה א.ד.ג.

איז  רב  דער  וואס  פאל,  געוויסער  א  געדענק  איך 
נגרם  נישט  דְרוֹ, כדי עס זאל חלילה  מִגִּ ארויסגעגאנגען 

ווערן קיין צער און ענטוישונג צו א אידישע אלמנה.
איז  וואס  מנהג  דער  וועגן  געהאנדלט  זיך  האט  עס 
ספר  'הכנסת  אסאך  ביי  צייטן  היינטיגע  איינגעפירט 
תורה' געלעגנהייטן, וואס איידער מען נעמט ארויס דער 
ספר תורה צו דער פאראד איבער די גאסן, פונעם הויז 
ספר  דער  מען  נעמט  המדרש,  בית  ביזן  נָדִיב  דער  פון 
תורה אין די טעג איידער דער מעמד, צו די הייזער פון 
גדולי ישראל, רבנים און צדיקים, כדי זיי צו מכבד זיין 

מיטן שרייבן אן 'אות' אינעם נייעם ספר תורה.
דער רב זצ"ל איז אבער נישט צופרידן געווען פון אט 
ל  דעם מנהג, וויבאלד ער האט חושש געווען לִכְבוֹדָהּ שֶׁ
ארויסגעגעבן  מאל  עטליכע  שוין  האט  ער  און  תּוֹרָה, 
זיין פסק אז עס איז נישט ריכטיג אזוי צו טון, וויבאלד 
דאס איז מעגליך א זלזול אינעם כבוד פון די תורה, ווען 
מען נעמט ארום דעם ספר תורה און מען טראגט עס 
ארויס פון איין ארט צום אנדערן, אפילו אויב עס איז 
נאכנישט געענדיגט, און טראצדעם וואס מען טוט דאס 
 – תורה.  ספר  פונעם  אותיות  די  אריינשרייבן  צו  כדי 
דערפאר, יעדן מאל וואס מען האט געוואלט קומען צו 
זיין הויז מיט א נייעם ספר תורה און אים מכבד זיין צו 
אריינשרייבן אן אות, פלעגט ער דאס אפזאגן און האט 

נישט צוגעשטימט דערצו.
אבער, איינמאן האט דער רב געטוישט פון זיין הייליגן 
מנהג, און ער האט מסכים געווען אז מען זאל ברענגען 
צו אים א ספר תורה אריינצושרייבן אן אות דערין. דאס 
איז געווען ווען אן אלמנה, וועלכע האט געגעבן אסאך 
געלט פאר א נייער און מהודר'דיגער ספר תורה לעילוי 
נשמת איר מאן וועלכער איז נפטר געווארן. די אלמנה 
האט געבעטן, אז זי וויל ברענגען דעם מהודר'דיגן ספר 
תורה צום הויז פונעם ראב"ד, אז ער זאל אריינשרייבן אן 
אות דערין, ווי פארשטענדליך האט זי נישט געוואוסט 

אז דער רב איז נישט צופרידן דערפון.
אן  פון  זיך  רעדט  עס  אז  געהערט  האט  רב  דער  ווען 
אלמנה, האט ער געלייגט זיין ספעציעלע חומרא אין א 
זי  כדי  פארלאנג,  איר  אנגענומען  גלייך  האט  און  זייט, 
זאל חלילה נישט האבן קיין צער און ענטוישונג ווען ער 

וועט איר אפזאגן.
דער רב האט באשטימט פאר איר א צייט, און זי איז 
אנגעקומען צוזאמען מיט איר גאנצע משפחה, און איז 
געווארן באערט מיט גרויס כבוד, ווען דער רב האט זיך 
געזעצט און געשריבן אן אות אינעם ספר תורה לְהִרְנִין 

לֵב אַלְמָנָה!
***

אסאך מאל האבן פארשידענע מענטשן מיר געבעטן אז 
זיי ווילן זיך דורכרעדן איבער זייערע זאכן מיט מרן הרב 
פישער זצוק"ל, אין אלע ערליי צרות און יסורים וועלכע 
אינעם  ברידער  אידישע  אונזערע  אויף  אריבער  גייען 
ביטערן גלות, לא עלינו. – אין מערסטנס פעלער, ווען 
די פרעגער האבן געוואלט וויסן וועלכע קבלה טובה זיי 
דערמיט  און  תשובה,  א  פאר  אונטערנעמען  זיך  זאלן 
ער  פלעגט  זיין,  חל  זאל  ברכה  די  אז  כלי  א  צוגרייטן 
ענטפערן אז דער עיקר איז אז מען זאל זיך גוט נאכקוקן 
אין די ענינים פון בין אדם לחבירו, און מאכן א חשבון 
איד,  א  געטשעפעט  נישט  חלילה  האט  מען  צי  הנפש 

בנפש  אדער  און בגוף  בממון,  אדער 

אדער  'קפידא'  קיין  נישט  האט  קיינער  אז  זיכערמאכן 
'כעס' קעגן זיי.

ביי  וויבאלד  איז  דאס  אז  ערקלערט,  ער  האט  דערביי 
אויבערשטער  דער  ווערט  למקום  אדם  שבין  עבירות 
אנגערופן אין די שלש עשרה מידות של רחמים )לעיל 
יִם", און מיט ענדלאזע געדולד וועט ער  יד, ח( "אֶרֶךְ אַפַּ
ער  און  טון,  תשובה  וועט  ער  ביז  רשע  פארן  ווארטן 
אויף  אבער   – באשטראפן.  צו  אים  נישט  זיך  איילט 
ארום  גייט  איד  א  ווען  לחברו,  אדם  שבין  עבירות  די 
קעגן  ווייטאג  און  צער  מיט  פול  הארץ,  שווער  א  מיט 
נישט  איז  דערין,  שולדיג  איז  זעלבסט  ער  און  אים, 
און  קינד,  אידיש  א  פון  צער  אויפן  שווייגן  צו  מעגליך 
דער קפידא זעלבסט איז דאס וואס גייט חלילה און קען 
שעדיגן, אויך אן דעם וויסן פונעם מקפיד, זאל אונז דער 

אויבערשטער אפהיטן.
איינס פון די פראגן איז געפרעגט געווארן דורך א חשוב'ע 
משפחה פון אמעריקע, וועלכע זענען געפלאגט געווארן 
דורך זייער שווערע און פילע צרות רח"ל, און דאס מדת 
און  קינדער  זייערע  אין  אויך  אנגעטראפן  האט  הדין 
אייניקלעך, לא עלינו, אזוי אז מען האט קלאר געקענט 
זען אז עס איז חלילה דא א שווערער קטרוג אויף די 
אויף  אראפגעלאזט  זיך  האבן  קלעפ  די  ווען  משפחה, 
האב  איך  ווען  המרחם.  ירחם  אנדערן,  נאכן  איינס  זיי 
אראפגעלייגט די פראגע פארן רב, איז ער צוטרייסלט 
געווארן, און האט גלייך אויסגעשריגן אז דאס איז קלאר 
איד  א  פון  זיי  אויף  קפידא  א  פארהאנען  איז  עס  אז 
וועלכער איז געווארן געטשעפעט פון זיי, און דעריבער 
עס  ביז  פרייז,  יעדן  פאר  יענעם  איבערבעטן  זיי  זאלן 
ין  בֵּ שֶׁ עֲבֵירוֹת  וויבאלד  שלם.  בלב  מחילה  א  זיין  וועט 
ה אֶת  רַצֶּ יְּ ר, עַד שֶׁ פּוּרִים אֵינוֹ מְכַפֵּ אָדָם לַחֲבֵרוֹ אַף יוֹם הַכִּ

חֲבֵרוֹ! )יומא פה:(.
הדין  מדת  די  האט  פארוואס   – פראגע  מיין  אויף 
וואס  און  אייניקלעך,  און  קינדער  די  אויך  באטראפן 
זייערע  וואס  סכסוכים  די  אין  שולדיג  דען  זיי  זענען 
עלטערן האבן? – האט דער רב געענטפערט, אז דאס 
איז דאך א קלארער פסוק אין די הייליגע תורה )שמות 
ים  שִׁ לֵּ נֵי בָנִים, עַל שִׁ נִים וְעַל בְּ קֵד עֲוֹן אָבוֹת עַל בָּ לד, ז(: "פֹּ
ה  מַעֲשֶׂ אוֹחֲזִים  שֶׁ "כְּ מפרש:  איז  רש"י  און  עִים",  רִבֵּ וְעַל 

ידֵיהֶם". אֲבוֹתֵיהֶם בִּ
עֲרוֹת רֹאשׁ! סָמַרְנָה שַׂ דאס איז דאך ממש נורא ואיום! תִּ

***
ר  איינער פון מיינע באקאנטע, וועלכער איז אן אִישׁ יָשָׁ
וְנֶאֱמָן, און איז אבער נישט אזוי באגליקט מיט פארמעגן, 
זייט איז ער געבענטשט געווארן מיט  פון די אנדערע 
האט  ירבו,  כן  קינדער,  געלונגענע  און  ספעציעלע  גאר 
משפחה.  רייכע  א  מיט  טאכטער  זיין  געטון  שידוך  א 
וויבאלד זיין טאכטער איז באקרוינט מיט פילע מעלות, 
געווען  איז  וועלכער  חתן,  דער  פון  טאטע  דער  האט 
זייער א פארמעגליכער מענטש, זיך מתחייב געווען אז 

ער וועט אלעס צושטעלן פארן יונגן פארפאלק.
מען האט געבראכן טעלער אין א מזל'דיגע שעה, און 
צוגעשטעלט  הכלה  צד  דער  האט  שטייגער  דער  ווי 
א  אין  שליסן[  ]תנאים/שידוך  'ווארט'  שיינעם  א 
פארמעגליכע  פארן  פאסט  עס  ווי  זאל,  פראכטפולן 
משפחה פונעם חתן. דער טאטע פון די כלה, צוליב זיין 
הלוואה  א  ארויסנעמען  געדארפט  האט  הפרנסה,  מצב 
האט  ער  מעמד...  פראכטפולן  דעם  צושטעלן  צו  כדי 
דעם  געדאנקט  און  דערצו,  געפריידט  זייער  אבער  זיך 
פאר  התחייבות  א  באקומען  האט  ער  אז  אויבערשטן 
א  מיט  אינאיינעם  פארפאלק  פונעם  געברויכן  אלע 

וואוינונג ]דירה[.

זיך דערווייטערן 
פון מחלוקת

"וְלאֹ יִהְיֶה כְקֹרַח וְכַעֲדָתוֹ" יז, ה

|  המשך אין עמוד ד'  |<



די תקופה ביז צו די חתונה איז געשמאק 
זיך  האט  אט  און  דורכגעגאנגען, 
די חתונה.  פון  צייט  דערנענטערט דער 
זייער  געווען  איז  תחי'  כלה  חשוב'ע  די 
מיט  הכנות  פילע  אירע  מיט  פארנומען 
גרויס באגייסטערונג ]התרגשות[, זי האט 
אויסגעקליבן א פראכטפולע  אויך  שוין 
געגאנגען  אויך  איז  און  קלייד',  'חופה 
דירה,  די  פאר  געברויכן  אלע  איינקויפן 
צירונגען,  און  קליידונג  מיט  אינאיינעם 
די  צו  צושטעלן  צו  זיך  פראבירנדיג 

רייכע משפחה פונעם חתן.
א  באשטימט  אויך  שוין  האט  מען 
דאטום פארן חתונה, אין גאר א שיינעם 
שוין  האבן  מחותנת'טעס  ביידע  זאל. 
אויסוואל  שיינעם  א  אוועקגעשטעלט 
פון עסן פאר די חתונה. מען האט אויך 
גערעדט מיטן פאטאגראפירער און דער 
ארבעטער  אנדערע  אלע  מיט  מוזיק, 
הייליגן  אינעם  זיין  עוסק  וועלן  וועלכע 

ארבעט פון שמחת חתן וכלה.
די  פאר  וואך  א  טאג,  א  אין  פלוצלונג, 
א  אראפגעלאזט  זיך  האט  חתונה! 
שרעקליכע קלאפ איבער זיי! צום גרויסן 
ווייטאג, און אן קיין שום פריערדיגן רמז, 
דעם  אפגעזאגט  החתן  צד  דער  האט 

גאנצן שידוך!
דער קלאפ איז געווען אזוי שטארק, עס 
איז אוממעגליך צו שילדערן און זיך צו 
און  צער  געוואלדיגן  דעם  פאָרשטעלן 
בושה פון א גאנצע משפחה וואס כאפט 
אונטער  געווען  זענען  זיי  קלאפ.  אזא 
די  און  איבערראשונג,  שרעקליכע  אזא 
האט  כלה  עמפינדליכע  און  איידעלע 
זיך  מיט  טון  צו  וואס  געוואוסט  נישט 

אינדערהיים,  ארומגעגאנגען  איז  זי  ווייטאג.  גרויס  פון 
פארוואס  פארשטיין  צו  אן  נאכט,  און  טאג  וויינענדיג 
שרעקליכע  אזא  מיט  אפגעלאזט  איר  האט  חתן  איר 

שאנד?!
דער  מיר  האט  מצב,  דערנידערטער  אזא  אין  זייענדיג 
ווייניגסטנס  קען  ער  צו  געפרעגט,  כלה  די  פון  טאטע 
הונדערט  פון  ]'פיצויים'[  געלט'  'פארגיטיגונס  פאדערן 
האט  ער  וויבאלד  זיין,  מוחל  פארן  דאלער  טויזנט 
זיינע  צושטעלן  דארפנדיג  הוצאות,  גרויסע  געהאט 
פאר  וואס  מחותן,  רייכן  פונעם  לויטן שטאנד  הוצאות 
אים איז עס נישט אזא גרויסער סכום, און מעגליך אויב 
וועט ער דאס באקומען, וועט עס אביסל זיסמאכן דעם 
קלאפ, ווייל וויבאלד מען האט איר אפגעזאגט א שידוך, 
וועט ער דאך אוודאי יעצט דארפן צאלן מער פאר אן 

אנדער שידוך.
איך האב מציע געווען די פראגע פאר מרן הרב פישער 
זצוק"ל, און גלייך אויפן ארט האט דער רב געענטפערט 
מיט זיין געטליכע חכמה: ער קען בעטן וויפיל ער וויל, 
די פראגע איז נאר צי דער אנדערער זייט וועלן מסכים 
זיין צו ערפילן זיין פארלאנג... – דער עיקר איז אבער, 
אז מען זאל זייער שטארק אכטונג געבן, אז וויפיל געלט 
עס וועט נאר זיין, זאל מען זיך משתדל זיין מיטן גאנצן 

וויסן  און  הארץ,  פון  קפידא  יעדן  אויסצורייסן  הארץ, 
זייט  אנדערער  דער  האט  מסתמא  אז  פארשטיין  און 
געהאט א גוטע סיבה דאס צו טון, און נישט אומזיסט 
איז דער חתן פלוצלונג אויפגעשטאנען אין א טאג און 
זאל  מען  און  כלה...  וואונדערליכע  אזא  אפגעלאזט 
פועל'ן ביי זיך אין די טיפענישן פון הארץ אז עס זאל זיין 
א גאנצע מחילה אויף אלעס, סיי מצד די כלה זעלבסט, 

סיי מצד די עלטערן און די גאנצע משפחה.
דא האט מיר דער רב צוגעגעבן א מורא'דיגע זאץ:

אויב וועט דא חלילה נישט זיין קיין 'מחילה גמורה', ווער 
ווייסט וואספארא געוואלדיגער קטרוג אזא עבירה איז 

אימשטאנד צו גורם זיין פאר גאנץ כלל ישראל!!!
דערביי האט ער געגעבן צו פארשטיין, אז יעדע קפידא 
חבר,  זיין  איבער  איד  איין  פון  שנאה  אדער  כעס  און 
חלילה, טוט צוגעבן 'שנאת חינם' ביי אידן און איז חלילה 
צרות  עיקר  דער  קומען  דעריבער  און  קטרוגים,  גורם 

פונעם לאנגן גלות, ירחם ה'.
פונעם  פסק  דעם  אנגענומען  האט  משפחה  גאנצע  די 
זיך  פארשטייט  האבן  און  ונאמנות,  תמימות  מיט  רב 
מוחל געווען בלב שלם, ארויסנעמענדיג יעדן קפידא פון 
זייער הארץ, און האבן זיך אנגעשטרענגט צו פארגעסן 
זיי  זענען  ווייטער,  און  דעמאלטס  פון  מעשה.  די  פון 
שפירנדיג  זצוק"ל,  רב  מיטן  געווארן  נאנט  שטארק 

וואס  דעם געוואלדיגן אהבת ישראל 
זענען  און  אים,  אין  געפלאמט  האט 
געווארן שטארק דבוק אין אים צוליב 

די מעשה.
עס  ווייט  ווי  מיר,  לערנען  דא  פון 
טוט דערגרייכן דאס פארשטאנד און 
אנערקענונג פון די חכמי ישראל, אין 
פון  וויכטיגקייט  און  חשיבות  דאס 
אָדָם  ין  בֵּ שֶׁ ענינים  איידעלע  די  אט 

לַחֲבֵרוֹ!
***

דער מנהג פון הגה"צ רבי אליהו לופיאן 
זצ"ל, משגיח פון ישיבת כפר חסידים 
איז געווען, אז ער איז אויפגעשטאנען 
יונגערמאן  יעדער  פון  פארנט  אין 
און תלמיד חכם, צוליב דער דין פון 
וואס מען דארף מכבד  התורה  כבוד 
דורכאויס  התורה.  לומדי  די  זיין 
ער  אז  זען  מען  פלעגט  יארן  די 
אויך  אויפצושטיין  אנגעהויבן  האט 
מענטשן  פשוט'ע  פון  פארנט  אין 
תורה,  בני  קיין  נישט  זענען  וועלכע 
קען  ער  וויבאלד  אז  ערקלערנדיג 
דארף  דעריבער  איינעם,  יעדן  נישט 
איינעם  יעדן  אויף  זיין  חושש  ער 
חכם  תלמיד  א  ער  איז  מעגליך  אז 
וועגן דעם  אדער א בעל מצוות, און 
איז ער מהדר אויפצושטיין אויך אין 
אויס  זעען  וועלכע  אידן  פון  פארנט 

ווי פשוט'ע מענטשן.
ישיבה  אין  געזעצן  ער  איז  איינמאל 
א  'וועד',  א  איבערגעגעבן  און 
תלמידים,  די  פאר  מוסר־שמועס 
שיעור,  דעם  זאגן  אינמיטן  אזוי  און 
וועלכער  איד  א  אריינגעקומען  איז 
האט  און  ארבעטער,  פשוט'ער  א  ווי  אויסגעזען  האט 
געזען  האט  אלי'  רבי  נאר  ווי  פרעגן.  עפעס  געדארפט 
ווי דער איד איז אריינגעקומען, איז ער אויפגעשטאנען 
קוֹמָתוֹ, און אים הארציג באגריסט, און  מְלאֹ  פאר אים 
דערנאך האט ער זיך צוריק אוועקגעזעצט און ווייטער 

געזאגט דעם שיעור.
דאס איז, ווי פארשטענדליך, געווען א גרויסער וואונדער 
די  פון  עטליכע  זענען  שיעור  נאכן  תלמידים.  די  ביי 
נאנטע תלמידים צוגעקומען און געפרעגט: רבי! עַד הֵיכָן 
יעִים? פארוואס איז דער רבי אויפגעשטאנען  בָרִים מַגִּ הַדְּ

פאר אט דער פשוט'ער איד, אינמיטן דער שיעור?
וועלכער  איינער  ווי  צושמייכלט,  אלי'  רבי  זיך  האט 
באהאלט א סוד, און ערקלערט: עס שטייט דאך וועגן 
הנביא,  אליהו  )זמר  לטוב  זכור  הנביא  אליהו  אליהו 
לוֹם וְהֶחְזִיר  תַן לוֹ שָׁ נָּ רֵי מִי שֶׁ סעודת מלוה מלכא(: "אַשְׁ
ווייסן דאך אז אליהו הנביא קומט  לוֹם", און מיר  שָׁ לוֹ 
אויף דער וועלט אויף אלע ערליי צורות און 'לבושים', 
יעדן מאל לְפִי הָעִנְיָן, אויב אזוי, ביי יעדן איינעם וואס 
קומט אריין, איז דא א חשש אז ער איז מעגליך אליהו 
הנביא... דעריבער האב איך זיך געאיילט אויפצושטיין 
אפילו פאר א פשוט'ער איד און אים אויפגענומען מיט 

די ברכה פון שלום!

